
Bu, büdcədə fiskal dayanıqlı-
lığın diqqət mərkəzində saxlanıl-
masının bariz ifadəsidir. Belə bir 
vəziyyət, eyni zamanda, özünü 
daha çox ölkə başçısının tapşırı-
ğına uyğun olaraq icmal büdcənin 
qeyri-neft baza kəsirinin qeyri-neft 
ümumi daxili məhsula nisbətinin 
növbəti ildə daha 1 faiz azalaraq 
29,1 faizə endiriləcəyində göstərir. 
Bu, o deməkdir ki, icmal büdcə 
getdikcə neftdən daha az asılı 
olur. 

Xüsusən də nəzərə almaq 
lazımdır ki, gələn il sosialyönümlü 
xərclər 2,6 milyard manat və ya 
33,5 faiz çox proqnozlaşdırılıb. 
Bir tərəfdən neftin qiymətinin 
hər barrelə görə növbəti ilin 
büdcəsində 5 dollar və ya 8,3 faiz 
az götürülməsi, digər tərəfdən isə 
sosial xərclərin 33,5 faizlik artımı 
fonunda büdcə qaydalarının 
pozulmaması fiskal dayanıqlılığın 
güclənməsi mənasına gəlir.

O da qeyd edilməlidir ki, 2020-
ci ildə Dövlət Neft Fondundan 
büdcəyə transfertin və hasilatın 
pay bölgüsü üzrə mənfəət vergisi-
nin azalan həcmi qeyri-neft sekto-
ru üzrə kompensasiya ediləcəkdir. 
Bunu ölkə iqtisadiyyatının mövcud 
inkişaf səviyyəsi, qeyri-neft sek-
torunda müşahidə olunan müsbət 
dinamik göstəricilər deməyə əsas 
verir. Yeri gəlmişkən, xatırladaq 
ki, gələn il ÜDM-in real artımının 3 
faiz, o cümlədən neft sektoru üzrə 
1,6 faiz, qeyri-neft sahəsində isə 
3,8 faiz təşkil edəcəyi, həmçinin 
qeyri-neft sənayesinin 8,8 faiz, 
kənd təsərrüfatının 4,8 faiz artaca-
ğı  proqnozlaşdırılıb.

Burada diqqət yetirilməsi 
vacib bir məqam da odur ki, son 
illər ölkədə kölgə iqtisadiyyatın-
dan leqallaşmaya sürətli keçidin 
gerçəkləşməsi istiqamətində 
mühüm tədbirlər görülüb və 
bu, hazırda da davam etdirilir. 
Məsələn, vergi inzibatçılığının 
təkmilləşdirilməsi, həmçinin cari 
il, eləcə də 2020-ci ildə Vergi 
Məcəlləsinə edilən dəyişikliklər 
orta vergi dərəcəsini aşağı salır, 

vergi yükünü yüngülləşdirir.  
Yeri gəlmişkən, gələn il üzrə 

vergi islahatlarının bəzilərini 
xatırlatmaq istərdim. Bunlara 
sabit qəbz almaqla vergi ödəyən 
fiziki şəxslərin sadələşdirilmiş 
vergi üzrə aylıq sabit məbləğinin 
azaldılması, heyvandarlıq və 
quşçuluq təsərrüfatlarında istifadə 
edilən yem və yem əlavələrinin 
satışı üzrə dövriyyələrin ƏDV-
dən azad edilməsi, dövlət 
büdcəsindən ödənilən ixrac 
təşviqinin vergidən azad edilməsi, 
yeni nəsil nəzarət-kassa apa-
ratına çəkilən xərclərin vergi 
öhdəlikləri ilə əvəzləşdirilməsi, 
yeni tikilən binalardan dövlətə 
ayrılan hissəyə güzəştin verilməsi, 
sənaye və texnologiyalar parkla-
rının rezidentlərinə verilən vergi 
güzəştlərinin müddətinin 7 ildən 
10 ilədək artırılması daxildir. Bu 
isə o deməkdir ki, azalan vergi 
dərəcələri fonunda vergi gəlirləri 
artır. 

Unutmayaq ki, vergi və gömrük 
sistemlərində səmərəli iqtisadi 
tədbirlər görülməsi hesabına 
əlavə gəlirlərin əldə olunması 

və büdcənin güclənməsi sosial 
islahatların gerçəkləşdirilməsinə 
əlverişli şərait yaradır.

Prezident İlham Əliyev əvvəlki 
çıxışlarında da son vaxtlar həyata 
keçirilən islahatların nəticəsi kimi, 
vergi və gömrük orqanlarının 
büdcə daxilolmalarındakı rolu-
nu yüksək qiymətləndirərək, bu 
qurumların şəffaf fəaliyyəti, habelə 
islahatlar hesabına büdcə daxilol-
malarının böyük dərəcədə artdığı-
nı diqqətə çatdırıb. Dövlət başçısı, 
həmçinin vurğulayıb ki, daxil olan 
əlavə gəlirlər, ilk növbədə, sosial 
məsələlərin həllinə, insanların 
rifahının yaxşılaşdırılmasına 
yönəldilir.

Prezident İlham Əliyev  
Azərbaycanda sahibkarlığın 
inkişafı, əlverişli biznes mühitinin 
yaradılması, şəffaf gömrük-ver-
gi sisteminin formalaşması kimi 
məsələlərin həllini qarşıya mühüm 
vəzifə kimi qoyub. Dövlət başçısı 
qeyd edib ki, 2018-2019-cu illərdə 
gömrük-vergi sistemində aparılan 
islahatlar nəticəsində məmur-
sahibkar təmasları xeyli azalıb, 
şəffaflıq və büdcəyə daxilolmalar 

əhəmiyyətli dərəcədə artıb.   
Yuxarıda ölkədə kölgə iq-

tisadiyyatından leqallaşmaya 
sürətli keçidin gerçəkləşməsi 
istiqamətində mühüm tədbirlər 
görüldüyünü qeyd etdim. Məhz elə 
bunun nəticəsidir ki, son vaxt-
lar vergi islahatları nəticəsində 
əmək müqavilələrinin sayında da 
əhəmiyyətli artım nəzərə çarpıb. 
Təkcə cari ilin yanvar-sentyabr 
aylarında əmək müqavilələrinin 
sayı 126 min artaraq 1 milyon 528 
min 246 təşkil edib. Yeni bağlanı-
lan əmək müqavilələrinin 35 mini 
dövlət, 91 mini qeyri-dövlət sekto-
runa aiddir. Beləliklə, ilin əvvəli ilə 
müqayisədə əmək müqavilələrinin 
sayında 9 faizdən çox artım 
qeydə alınıb.  Əlbəttə, belə bir 
göstərici dövlət başçısının müvafiq 
göstərişi ilə həyata keçirilən vergi 
güzəşti ilə bağlı islahatın məntiqi 
nəticəsidir.

Son illərdə vergi sistemi ilə 
yanaşı, gömrükdə də mühüm 
islahatlar aparılıb və bu, hazırda 
davam edir. Azərbaycan Prezi-
denti İlham Əliyevin uğurla həyata 
keçirdiyi siyasətin nəticəsi olaraq 
gömrük orqanlarında islahatların 

aparılması istiqamətində mühüm 
işlər görülür. Reallaşdırılan islahat-
lar ölkənin iqtisadi təhlükəsizliyini 
təmin etməklə yanaşı, sahibkarlıq 
şəraitinin yaxşılaşdırılmasına 
və biznes mühitinin inkişafına 
töhfəsini verir. Hazırda gömrük or-
qanları ilə sahibkarlıq subyektləri 
arasında səmərəli dialoq quru-
lur, şəffaflıq təmin edilir, gömrük 
prosedurları sadələşdirilir, qa-
nunvericilik bazası ardıcıl olaraq 
təkmilləşdirilir. Bundan başqa  
fiziki şəxslərin gömrük-sərhəd 
keçid tezliyinin, idxal və ixrac olu-
nan mal və nəqliyyat vasitələrinin 
operativ qeydiyyatının reallaşdı-
rılması, ölkəyə gələn və ölkədən 
gedən turistlərin “Yaşıl dəhliz” və 
digər keçid zolaqlarından istifadə 
etməklə gömrük qanunvericiliyinə 
əməl olunması prosesləri diqqət 
mərkəzində saxlanılır. Məhz 
bunun nəticəsidir ki, cari ilin fevral 
ayının 1-dən etibarən tətbiq edilən 
“Yaşıl dəhliz” buraxılış sisteminin 
idxaldakı payı 23, ixracda isə 27 
faizdir.

Onu da xatırladaq ki, 2018-
2019-cu illərdə gömrük sistemində 
gerçəkləşdirilən  islahatlar 

sayəsində məmur-sahibkar 
təmasları xeyli azalıb, şəffaflıq və 
büdcəyə daxilolmalar əhəmiyyətli 
dərəcədə artıb. Bunun sayəsində 
isə ilin ötən aylarında Dövlət Göm-
rük Komitəsi illik büdcə daxilolma-
ları üzrə proqnoz göstəricilərini 
tam həcmdə yerinə yetirib.  

Gələn ilin dövlət büdcəsində 
dqqətçəkən bir məsələyə də 
toxunmağı lazım bilirəm. Bu, 
büdcədə icbari tibbi sığortanın 
tətbiqinin nəzərə alınması ilə 
bağlıdır. Belə ki, gələn ildən 
ölkəmizdə mərhələli şəkildə icbari 
tibbi sığorta tətbiqi olunacaq və 
bunun üçün də 2020-ci ilin dövlət 
büdcəsində səhiyyə xərcləri 1 mil-
yard 369 milyon manata yüksəlib. 
Başqa sözlə, gələn ilin dövlət 
büdcəsində icbari tibbi sığortanın 
tətbiqi ilə bağlı xərclər də nəzərə 
alınmaqla səhiyyə xərcləri bu illə 
müqayisədə 326,5 milyon manat 
və ya 31,3 faiz artırılıb. 

Burada diqqətçəkən əsas 
məqamlardan biri “Tibbi sığor-
ta haqqında” Qanununa təklif 
edilən dəyişikliklərin Milli Məclis 
tərəfindən qəbul edilməsidir. 
Dəyişikliyə əsasən, 2020-ci ilin 

yanvarın 1-dən mərhələlərə 
bölünməklə dövlət büdcəsinin 
vəsaiti hesabına bütün əhali üzrə 
təqvim ili üçün adambaşına 90 
manat icbari tibbi sığorta haqqı 
ayrılacaq. Qanuna əsasən, bütün 
əhali sığortaolunan hesab edilir 
və xidmətlər zərfində nəzərdə 
tutulmuş tibbi xidmətlərdən yarar-
lanmaqla bərabər hüquqa malik 
olacaq.

Ümumiyyətlə, icbari tib-
bi sığortanın tətbiqi ilə bağlı 
xərclərin əhəmiyyətli hissəsi 
dövlət tərəfindən qarşılana-
caq və əhaliyə göstərilin tibbi 
xidmətin keyfiyyətinin artırılma-
sı istiqamətində böyük islahat 
tədbirləri həyata keçiriləcək.

Buradakı digər mühüm məqam 
isə ondan ibarətdir dünyanın 
bir çox ölkəsi ilə müqayisədə 
Azərbaycanda aşağı faizlə icbari 
tibbi sığorta haqları toplanacaq. 
Belə ki, 2020-ci il aprelin 1-dən 
qeyri-dövlət və qeyri-neft sek-
torunda çalışan işəgötürən və 
işçilərdən isə aylıq hesablanmış 
əməyin ödənişi fondunun 8000 
manatadək olan hissəsindən 
1 faiz, 8000 manatdan yuxarı 
olan hissəsindən 0,5 faiz miqda-
rında icbari tibbi sığorta haqqı 
ödəniləcək. Dövlət və neft sek-
torunda çalışan işəgötürən və 
işçilərdən aylıq hesablanmış 
əməyin ödənişi fondunun 8000 
manata qədər olan hissəsindən 2 
faiz, 8000 manatdan yuxarı olan 
hissəsindən 0,5 faiz miqdarında 
icbari tibbi sığorta haqqı tutulacaq.

Yeri gəlmişkən, bəzi ölkələrdə 
icbari tibbi sığorta haqqı yalnız işçi 
və yaxud, işəgötürən tərəfindən 
ödənilir. Azərbaycanda isə dövlət 
büdcəsinin icbari tibbi sığorta ilə 
bağlı yükün böyük bir hissəsini 
üzərinə götürməsi də büdcənin so-
sialyönlü olmasının göstəricisidir.

Vəkil HÜSEYNOV, 
Azərbaycan Dövlət İqtisad 

Universitetinin (UNEC) 

2020-ci ilin dövlət büdcəsi qarşıda duran 
vəzifələrin reallaşmasına əsaslı zəmin yaradır
Prezident İlham Əliyev tərəfindən təsdiq edilən “2020-ci 

il dövlət büdcəsi haqqında” Azərbaycan Respublikasının 
Qanununda gələn il üçün dövlət büdcəsinin gəlirləri 24 
milyard 134,5 milyon manat, xərcləri 26 milyard 894,7 

milyon manat məbləğində ifadə olunub. Xatırladım ki, büdcə 
hazırlanarkən, növbəti ildə 4,6 faizlik inflyasiya proqnozu nəzərə 
alınıb. Belə halda isə icmal büdcə cari illə müqayisədə 2 milyard 
117 milyon manat və ya 7,7 faiz artmaqla 29 milyard 488 milyon 
manata çatdırılıb.

Vətəndaşlara dövlət qayğısının 
artırılmasında növbəti addım

Dövlət başçısı  2017-ci il üçün 
müəyyən edilmiş 116 manat həcmində 
ehtiyac meyarının az olduğunu nəzərə 
alıb 2018-ci il üçün ehtiyac meyarının 
130 manata, yaşayış minimumunun 
173 manata qaldırılması ilə bağlı 
qanunu  təsdiqləmişdi. Bu, 2017-ci ilin 
göstəricisindən 11,6 faiz çox idi. Əhalinin 
əsas sosial-demoqrafik qrupları üzrə 
yaşayış minimumları belə müəyyən 
edilmişdi: əmək qabiliyyətli əhali üçün 
183 manat, pensiyaçılar üçün 144 
manat, uşaqlar üçün 154 manat.

Ölkəmizdə cari il üçün isə ehtiyac 
meyarının həddi 143 manat məbləğində 
müəyyən edilib. Eyni zamanda, qeyd 
etməliyik ki, hazırda 2019-cu il üçün 
yaşayış minimumu ölkə üzrə 180 
manat, əmək qabiliyyətli əhali üçün 191 

manat, pensiyaçılar üçün 149 manat, 
uşaqlar üçün 160 manatdır.

Dövlət başçısı tərəfindən 2020-ci 
il üçün ünvanlı dövlət sosial yardımın 
təyin edilməsi məqsədilə ehtiyac 
meyarının 160 manat məbləğındə 
təsdiqlənməsi, eyni zamanda, yaşayış 
minimumunun ölkə üzrə 190 manat, 
əmək qabiliyyətli əhali üçün 201 manat, 
pensiyaçılar üçün 157 manat, uşaqlar 
üçün 170 manat müəyyənləşdirilməsi 
və onun yanvarın 1-dən həyata 
keçirilməsi ilə bağlı sənədi imzalaması, 
nə qədər aztəminatlı ailənin 
rifahının yüksəlməsinə, güzəranının  
yaxşılaşmasına səbəb olacaq.

Qeyd edək ki, yaşayış 
minimumunun həddi aztəminatlı 
ailələrə ünvanlı dövlət sosial 
yardımının göstərilməsi sisteminin 
formalaşdırılmasında və tətbiqində, 
aztəminatlı ailələrin rifahının 
yüksəldilməsi konsepsiyasının 
hazırlanmasında, əhalinin həyat 
səviyyəsinin qiymətləndirilməsində 
və proqnozlaşdırılmasında lazım 
olur. Bundan, həmçinin fiziki 
şəxslərin gəlirlərinin vergiyə və icbari 

ödənişlərə cəlb edilməyən həddinin 
əsaslandırılmasında, əhalinin 
pul gəlirlərinin və əmanətlərinin 
indeksləşdirilməsi üzrə tədbirlərin 
işlənib hazırlanmasında və həyata 
keçirilməsində istifadə edilir.

Eyni zamanda, demək lazımdır ki, 
minimum istehlak səbəti əhalinin əsas 
sosial-demoqrafik qrupları üzrə, bir 
nəfərin və ya ailənin xərc maddələri 
üzrə formalaşdırılır. Bu zaman fərdi və 
ailəvi istifadə olunan ərzaq məhsulları 
və qeyri-ərzaq mallarının (geyim, 
ayaqqabı və dəftərxana ləvazimatları, 
təsərrüfat, mədəni-məişət, sanitariya 
əşyaları, dərmanlar və s.) və xidmətlərin 
minimum toplusuna (mənzil-kommunal, 
nəqliyyat, rabitə, məişət, təhsil, mədəni-
maarif, müalicə-istirahət xidmətləri və 
s.) diqqət edilir. İstehlak səbətinin tərkibi 
dövlət elmi müəssisə və təşkilatlarının, 
qeyri-hökumət təşkilatlarının iştirakı 
ilə müvafiq icra hakimiyyəti orqanı 
tərəfindən üç ildə bir dəfədən az 
olmayaraq müəyyənləşdirilir. 

Yaşayış minimumu isə əhalinin 
əsas sosial-demoqrafik qrupları üzrə 
istehlak səbətinə daxil olan ərzaq 

məhsulları, qeyri-ərzaq malları və 
xidmətlər orta bazar qiymətləri (tarifləri) 
ilə, icbari ödənişlər isə normalaşmış 
faktiki məsrəflər əsasında hesablanır. 
Minimum istehlak səbətindən fərqli 
olaraq,  əsas sosial-demoqrafik qrupları 
üzrə yaşayış minimumu ildə bir dəfə 
yenidən hesablanır və dövlət büdcəsi 
ilə birgə təsdiq edilir.

“Sosial müavinətlər haqqında” 
Azərbaycan Respublikasının 
Qanununda dəyişiklik edilməsi 
barədə” Qanun sosial müavinətlər 
sisteminin daha da təkmilləşdirilməsinə 
yönəlməklə, həssas qruplardan olan 
vətəndaşların, o cümlədən sağlamlıq 
imkanları məhdud 18 yaşınadək 
uşaqların, ailə başçısını itirmiş ailələrin 
etibarlı sosial təminat sistemi ilə təmin 
edilməsində daha bir mühüm addımdır. 
Belə ki, qanunda dəyişikliklərdən 
biri sağlamlıq imkanları məhdud 18 
yaşınadək uşaqların ailə başçısını 
itirdikdə, bununla əlaqədar olaraq sosial 
təminat növünə yaranan hüququnun, 
onların maraq və mənafeyinin tam 
təmin edilməsini nəzərdə tutur.

Mövcud qanunvericiliyə görə, 
sağlamlıq imkanları məhdud 18 
yaşınadək uşaq ailə başçısını itirdikdə, 
yaxud ailə başçısını itirmiş uşaq 
sağlamlıq imkanları məhdud hesab 
edildikdə iki müavinət növündən (yəni 
sağlamlıq imkanları məhdudluğa, yaxud 
ailə başçısını itirməyə görə müavinət 
növlərindən) birini seçə bilər. Qanuna 
yeni  dəyişiklik isə həmin uşaqlar üçün 
bu məhdudiyyəti aradan qaldırır. Onlar 
müvafiq hallarda hər iki növ müavinəti 
eyni vaxtda ala biləcəklər. Bu da 
həmin uşaqların sosial müdafiəsinin 
gücləndirilməsində mühüm önəm kəsb 
edir.

“Sosial müavinətlər haqqında” 
Qanunda əsas dəyişikliklərdən biri də 
ailə başçısını itirmiş ailələrin sosial 
müdafiəsinin  gücləndirilməsinə 

yönəlib. Belə ki, bəzi hallarda ailəyə 
hesablanmış ailə başçısını itirməyə 
görə əmək pensiyasının adambaşına 
düşən aylıq məbləği ailə başçısını 
itirməyə görə aylıq sosial müavinətin 
məbləğindən aşağı olur. Lakin buna 
baxmayaraq, qanun əmək pensiyası 
hüququ yarandığı üçün yalnız pensiyanı 
almağa icazə verirdi. Qanunda yeni 
dəyişiklik nəticəsində belə hallarda 
ailənin maddi durumunun yaxşılaşması 
məqsədilə bundan sonra ailəyə ailə 
başçısını itirməyə görə pensiya və 
ya sosial müavinət seçmək hüququ 
veriləcək. Yəni ailə başçısını itirmiş 
ailə onun üçün nəzərdə tutulan sosial 
təminat növlərindən hansı (pensiya və 
ya müavinət) daha çox məbləğdədirsə, 
onu seçəcək. Qeyd edək ki, “Əmək 
pensiyaları haqqında” Qanunda edilmiş 
dəyişiklik də ailə başçısını itirmiş ailəyə 
bu seçim hüququnu verir.

Qanunda əsas dəyişikliklərdən biri 
də yaşa görə əmək pensiyası almaq 
hüququ verən yaş həddinin artması 
nəticəsində yaşa görə əmək pensiyası 
və sosial müavinət almaq hüququ 
verən yaşlar arasında yaranmış ciddi 
uyğunsuzluğun  aradan qaldırılmasına 
yönəlib. Belə ki, dəyişiklik yaşa görə 
müavinət hüququ yaranan yaş həddinin 
pensiya yaşı həddi ilə eyniləşdirilməsini 
nəzərdə tutur. Qanuna edilən bu 
dəyişikliklərin hər biri ölkə vətəndaşının 
rifahının yaxşılaşmasına istiqamətlənib.

Dövlət başçısının əhalinin həssas 
qruplarına, məcburi köçkünlərə, 
şəhid ailələrinə, Qarabağ müharibəsi 
veteranlarına və əlillərinə göstərdiyi 
hərtərəfli diqqət və qayğının analoqu 
yoxdur. Bu kateqoriyadan olanların istər 
mənzil-məişət, istər sağlamlıq, təhsil, 
istərsə də işlə təminatı ilə bağlı bütün 
problemləri Prezidentin diqqətindədir 
və dövlət başçımız onlara xüsusi 
qayğı ilə yanaşır, eyni zamanda, bütün 
məmurlardan da bunu tələb edir. 
Ümumən indiyə kimi 7169 şəhid ailəsi 
və müharibə əlilinə mənzil və fərdi ev, 
6465 minik avtomobili təqdim edilib. 
Prezidentin təqdim etdiyi sosial islahat 
paketi nəticəsində minimum əməkhaqqı 
2 dəfəyə yaxın, minimum pensiya 72,4 
faiz, sosial müavinət və təqaüdlər orta 
hesabla 100 faiz artırılıb. İki sosial 
paketin tətbiqi 4,2 milyon vətəndaşın 
rifah halının yaxşılaşdırılmasına 
ciddi dəstək olub. 12268 şəhidin 
vərəsələrinin birdəfəlik ödəmə almaq 
hüquqlarının olduğu müəyyən edilib. 
Onlardan artıq 11 877 şəhidin 17 
690 vərəsəsinin birdəfəlik ödəmə ilə 
təminatı işləri aparılıb.  

Zərifə BƏŞİRQIZI,  
“Xalq qəzeti”

P rezident İlham Əliyevin 16 dekabr 2019-cu il tarixdə 
təsdiqlədiyi yeni qanunlar ölkəmizdə vətəndaş 
rifahının təminatı, eyni zamanda, həssas qruplara, 

əhalinin aztəminatlı təbəqələrinə yönələn dövlət qayğısının 
artırılması sahəsində atılan ardıcıl addımların uğurla davam 
etdirilməsindən xəbər verir. “Azərbaycan Respublikasında 
2020-ci il üçün ehtiyac meyarının həddi haqqında” Qanunla 
ünvanlı dövlət sosial yardımının təyin edilməsi məqsədilə 
2020-ci il üçün ehtiyac meyarının həddi 160 manata çatdırıldı. 
Bu da ölkədə aztəminatlı ailələrə hesablanan sosial yardımın 
və nəticədə onlara yönələn dövlət qayğısının daha da 
artırılmasına imkan verir. Qeyd edək ki, ötən dövrdə ölkəmizdə 
ehtiyac meyarının həddinin 5,3 dəfə artırılması təmin edilib 
ki, bu da aztəminatlı ailələrin sosial müdafiəsinin ildən-ilə 
gücləndirilməsinə xidmət edib.

İslahatlar vətəndaş fəallığını artırıb 

– Qarşıdakı iki ay ərzində ölkəmizdə iki 
dəfə seçkilər keçiriləcək. Səsvermə hüququ 
olan vətəndaşlar birinci dəfə dekabrın 23-də 
bələdiyyələrin, gələn il fevralın 9-da isə Milli 
Məclisin namizədlərinə səs verəcəklər.  Bunların 
hər ikisi mühüm siyasi kampaniyadır. Ölkə 
vətəndaşları hər iki seçki kampaniyasında fəal 
şəkildə iştirak etmək əzmindədirlər. 

Hesab edirəm ki, Azərbaycanda qanunun 
aliliyinin yüksək milli dəyərə çevrildiyi vətəndaş 
cəmiyyəti bərqərar olub. Görünən budur ki, 
vətəndaşlar öz bilik və bacarıqlarına inanır, hər 
vəchlə ölkənin tərəqqisi üçün yeni təşəbbüslər 
irəli sürür, daha yüksək hədəflərə nail olmağa 
cəhd edirlər. 

Çoxları kimi, mən də ölkəmizin ictimai-si-
yasi həyatında baş verən pozitiv dəyişiklikləri 
dərin maraqla izləyirəm. Müşahidələrim 
bunu deməyə əsas verir ki, bu gün vətəndaş 
cəmiyyəti fəallarının çoxu islahatlara həssas 
yanaşır, ölkədəki müsbət dəyişikliklərin təkcə 

müşahidəçiləri yox, həm də fəal iştirakçıları 
olmağa çalışır. Bu, çox təqdirəlayiq haldır.  

Müstəqil ölkəmiz indi tarixinin ən 
məsuliyyətli və parlaq dövrünə qədəm qoyub. Ulu 
öndər Heydər Əliyevin qurucusu olduğu müasir 
Azərbaycan xalqımızın sevimli lideri Prezi-
dent İlham Əliyevin müdrik siyasəti sayəsində 
günbəgün güclənir, bütün dünyada sayılıb-seçilən, 
qüdrətli dövlətlərdən birinə çevrilir.

İslahatların əsas ağırlığı, təbii ki, gənclərin 
üzərinə düşəcək. Müasir gənclər indi daha fəal, 
daha kreativ və təşəbbüskar olmalıdırlar. Biz 
zəkalı, yüksək intellektli, kreativ millətik. İnanı-
ram ki, gənclər onlara göstərilən yüksək etimadı 
doğruldacaqlar. 

Söhbəti qələmə aldı:
M.HACIXANLI,

“Xalq qəzeti” 

Azərbaycan Prezidenti İlham Əliyevin təşəbbüsü 
və rəhbərliyi ilə ölkəmizdə ictimai-siyasi 
həyatın bütün sahələrində köklü islahatlar 

gedir. İslahatlar Azərbaycanda vətəndaş fəallığını 
nəzərəçarpan dərəcədə artırıb. Bu barədə söz düşəndə 
Qlobal Araşdırmalar Liqası İctimai Birliyinin sədri, 
politoloq Azər  Verdiyev dedi: 

11 ayda 72,8 milyard manatlıq Ümumi 
Daxili Məhsul istehsal olunmuşdur

Statistika Komitəsindən verilən 
məlumatda bildirilir ki, iqtisadiyya-
tın qeyri neft-qaz sektorunda əlavə 
dəyər 3,5 faiz, neft-qaz sektorunda 
isə 0,2 faiz artmışdır.

Bu dövrdə informasiya və 
rabitə sahələrində əlavə dəyər 
15,9 faiz, kənd təsərrüfatı, 
meşə təsərrüfatı və balıqçılıq 

sahələrində 7,1 faiz, turistlərin 
yerləşdirilməsi və ictimai iaşə 
sahələrində 5,9 faiz, ticarət, 
nəqliyyat vasitələrinin təmiri 
sahələrində 3,5 faiz, sənayedə 1,5 
faiz, nəqliyyat və anbar təsərrüfatı 
sahələrində 0,5 faiz, digər xidmət 
sahələrində 3,3 faiz artmış, 
tikintidə isə 6,4 faiz azalmışdır.

Əhalinin hər nəfərinə düşən 
ÜDM 7357,8 manata bərabər 
olmuşdur.

Samirə ƏLİYEVA,  
“Xalq qəzeti”

2019-cu ilin yanvar-noyabr 
aylarında ölkədə isteh-

sal olunmuş ümumi daxili məhsulun 
həcmi əvvəlki ilin eyni dövrü ilə 
müqayisədə 2,1 faiz artaraq 72 milyard 
852,2 milyon manat təşkil etmişdir.

